
Kowheori-19 me te noho haumaru
i te kainga

Ko téenei pepa te tuawha o nga plirongo raupapa poto e
waru e tuhira ana i nga ttahua matua o nga tukinga toiora
o te uruta i Aotearoa nei.

Ko ta ténei purongo he tiro ki nga tukinga o te Kowheori-19, ki te noho
haumaru, ki te whakaahuru me te noho watea a te iwi i nga ttkino me
nga ngaukino. Ka huia mai i ténei o nga purongo, ko te arotake wawe
o nga tuhinga me nga kitenga i nga whiriwhiringa korero ki nga ropu
hapori e whai wahi mai ai ko te reo me te tirohanga hapori.

Mo te whanuitanga o nga taipitopito ki nga tikanga me nga kitenga,
tirohia ta matou tuhinga okawa. '

He whakaohiti

Kei pa te auhi i te panuitanga o etahi o nga korero - kia ata mohio
mai, ka korerotia etahi mahi tdkino.

Nga Kitenga

| te wa o te noho rahui 2020, ka piki ake te tokomaha o nga
purongo tiikino whanau. Haunga, ko te ahua nei kaore i te kaha
korerotia.

E orite ana ténei pikinga i nga rangahau o tawahi, ara, te kakenga o
nga ttkino a-ira, nga tukino wahine, nga tukino tamariki, nga taitokai
me nga tukino paporiite wa o nga morearea pénei i te uruta.

| nga Taumata Ohiti 4 me te 2, atu i te 345 ki te 645 nga
purongo tukino whanau i tukuna ki Nga Pirihimana o
Aotearoaiiara.l téra ano peka o te tau 2019, e 271 ki te
478 noa iho te tokomaha o enei momo purongotangaiia
ra.

1 https://www.mhwc.govt.nz/our-work/covid-19-insights/

“I mua tonu and i te
uruta, ko te tukino
wahine tetahi o nga
takahi matatika tangata
e horapa whanui ana. Atu
i te timatanga o te noho
rahui, ka rea ake te tUki-
no a-whanau, ka hora-
pa kino ki te ao te ata o
te uruta” (UN Women,
2020).

“I nga wiki ruarua o te
noho rahui, ka rongo

nga kaiwhakahereora i
Manaaki Tangata ki nga
korero e pa ana ki te auhi,
ki te maurirere me te riri...
Heoi ko nga korero i anipa
ai ratou ko era kaore i
rongohia.” (Johnston,
2020).

Atu i nga pikinga tUkinotanga, ko nga purongo o nga ttkino pakaha
me nga timomo tukino i runga i te ahei o te kaihara ki te aroturuki
i 0 ratou hoa me te whakahau i ta ratou mana ma nga ttmomo
ahuatanga.

E ai ki Nga Pirihimana o Aotearoa me nga ropu hapori, kaore i kaha
puUrongotia nga mahi tukino, na te iti o nga huarahi kia puta mai i nga
tkino, na te iti rawa o nga matirotiro mowaho ki nga tamariki me te
iti rawa o nga papatanga ki nga kaimahi tautoko.

| tino raru etahi hapori, i araia ranei eétahi ki te whai tautoko

Ki ta etahi o te hunga wahine takakau, i panoni nga whanonga

o nga kaittkino, katahi ka kino ake. Hei tauira ka whakamahia te
noho taratahi, te whakawehi, te tiraru mauiui, tae atu ki nga korero
whakarehurehu ki te whakahau, ki te whakamomotu me te tukino i a
ratou wahine, tamariki hoki.

Ki te taha ki nga wheako o te hunga haua, he nui ake nga ptrongo o
te tukino hoa me nga tukino whanui (péra i nga tukino a nga matua
me nga uri) téna i te hunga ehara i te haua. Na runga i te noho

rahui, ka heke iho nga pekanga atu a nga kaitaurima, a, ka iti iho nga
tautoko ki nga whanau. N6 kona ka piki te ahotea me te manawapa.

| whakaarahia and nga awangawanga mo te noho haumaru a nga
tamariki i nga tautuhinga rereke, péra i te noho rahui ki te whare

o te matua i tikino i a ratou i mua, péra ranei i te noho taurima ki
tetahi matua tukino i pangia e te Kowheori-19, i mauiui ranei. Ka
awangawanga nga kaiako mo etahi o nga tamariki kihai i rongohia
mo étahi wiki.

Neke atu i te kotahi o nga tamariki tokorima kaore i noho haumaru i
a ratou e noho mirumiru ana. Na te unuhanga o nga rangatahi 16 tau,
17 tau i te rarangi whare ohotata, ka tamia ratou kia noho ki nga wahi
morearea. Ki te taha ki nga rangatahi e mea ana he Takatapui, he
Maori, he uri o Te Moananui-a-Kiwa, he haua ranei ratou, he kaha atu
a ratou pUlrongo o te kore haumaru i roto i 0 ratou mirumiru.

Neke atu i te kotahi o nga rangatahi Maori tokowha (29%)
me nga rangatahi o Nga Iwi o Te Moananui-a-Kiwa (29%)

i purongo mo ta ratou pangia e nga take a-whanau na
runga i te Kowheori-19.

| te takiwa o te ko-
tahi o nga rangatahi
takatapui tokotoru
(33%) i noho whakar-
aerae mo tétahi wa ki
O ratou mirumiru.

E 36% o erai korero
Mo nga raru i hua ake,
i kino ake raneiite
pakarutanga mai o te
Kowheori-19.

E 32% i maharaha-
ra mo o ratou whare

nohanga.
J

Ki ta tetahi koiti hunga kaumatua i whai wahi ki étahi rangahau

i Aotearoa nei, he nui nga raruraru e pa ana ki nga pahekoheko i
waenganui i te whanau. E ai ki nga mana pupuri e mahi anaite
taha o nga kaumatua, kua piki ake nga purongo tukino i te hunga
kaumatua i te wa o te noho rahui.

Neke atu i te kotahi o nga tangata tokorima o Aotearoa ka rongo i
te unuhanga matihiko, a, i waenganui i te 100,000 me te 150,000
nga akonga kaore i te whai wahi ki te ipurangi i te kainga - no konei
ka pa mai etahi wero tapiri ki te whai wahi ki nga tautoko me nga
haumaru i nga turaru.

He nui nga taero a nga manene me nga taurewa ki nga ratonga
tautoko, péra i te kuare ki te reo Ingarihi/i te kore ahei ranei ki nga
kaiwhakamarama reo, péra hoki i te korekore o nga tautoko ahurea
me nga wheako kaikiri. E ai ki nga ropu takawaenga he nui nga kaha
me nga whakapau kaha ki te tono awhina i waho atu i 6 ratou ano
hapori.

I rongohia étahi whakahawea i nga wahanga tomua o te uruta (Nielsen)

Te Moananui-a-Kiwa 23%

Maori 28%

Hainamana 32%

Taupori whanui 16%

I whiwhi ki étahi whakapapatanga tauhea i runga matihiko i te wa o te noho rahui,
whai muri atu ranei (Netsafe)

Maori 30%
Te Moananui-a-Kiwa 36%

Ahia 40%

Kahore he hauatanga 37%

Taearo 38%

Takatapui 61%

“..kua ngaro te hatepe

o te haere ki te kura i
waenganui i te rangatahi,
ka mutu, kua tukia ratou
i te korenga o te ahuru-
tanga o te kura. | aukati
ano nga whare karakia,
nga whare hoapa me
nga ratonga [..] kua tino
pangia ko era rangatahi
e noho ana ki nga kainga
mataotao, hauku, kopa,
tUkino ranei” (Curative
New Zealand, 2021);’

&

Na nga hangarau mamati ka urutomo nga tukino ki nga
kainga

He pai nga pae papaho hei whakamahea i te noho taratahi, hei
whakapiki hoki i te hononga papori. Haunga ténei, ka tino kino ake
te mahi tukino i te wa o te noho rahui.

He uara tonu to nga urupare a te Kawanatanga me nga
hapori, haunga tenei, e whakaatu ana nga rangahau he nui
atu nga mea ka taea i mua atu, a, i te wa tonu o te morearea
hei haumaru i te hunga whakaraerae

Mai noa i te timatanga o te uruta, na te kawanatanga, na te Maori
me nga ropu hapori i tautohu te tlraru o nga kakenga tukino i
waenganui i nga whanau.

| tino marama te kitea i nga mana arataki a te Maori ki te haumaru
i te iwi i te wa o te Kowheori-19, puta noa i nga whakahaerenga
maha, pera i nga kaiwhakarato Whanau Ora, i nga punanga wahine
me Nga Watene Maori. Kihai te katoa o énei ratonga i rite ki te
whakatika i nga take a nga whanau tukino. Haunga téna, i kawea
tonutia e ratou te manuka kia tae ra ano nga ratonga matanga.

Ma nga tumomo kowhiringa watea ka noho haumaru te iwi

Katahi ka tohenehene nga tauira hononga 6 mua i te Kowheori-19,
i whakalngia ai te whakatoka i nga whai wahitanga ki nga ratonga
me nga tautoko. Ina noa te whai hiranga o te whakaanga atu i nga
tautoko ki te hunga e pakia nei e nga toritenga e meatia ake nei i
tenei tuhinga, hei whakapiki and i ta ratou noho ahuru i te kainga.

Ko te tuhono a-ipurangi he tuahua nui ki te whakahaumaru me te
whakahono i te iwi ki nga tautoko. Haunga ténei, he nui nga hapori i

whakatauteute ki te whai wahi ki nga tino ratonga me nga hangarau

i te wa o te uruta. He atanga nga aukatinga tuihono o nga toritenga
a-papori, a-ohaoha hoki. Me mama ake te whai tautoko.

Me whakamana, me whakauru nga hapori ki nga
whakamahere me nga whakahaeretanga hei tautoko ptii te
noho haumaru

Ma te mairanga ake i te whakaute me te kiri ngawari ka whakaheke
te pikinga o te mahi tukino i te wa o te morearea. Ma konei ano ka

riro ma nga hapori e arataki te panonitanga o nga waiaro a te iwi me

éra whanonga e tautoko ana i te mahi tukino.

“| roto i te wa autaia nei,
me wairua auaha tatou
e mama ake ai te whai
wahitanga me te utun-
ga o nga tautoko. Ehara
i te mea pai te pohéeheée
ka ahei nga tangata ka-
toa ki te waea mai mo
étahi awhina i te ahuru-
tanga o O ratou kainga”
(Saunoamaali’i Karanina
Sumeo, in Johnston,
2020).

“He mea whakaatu i te
uruta Kowheori-19 ma te
whakamana i nga hapori
ki te arataki ka whai hua
ake nga urupare; me
whakahaepapa tatou i
éra akoranga i a tatou ka
whanake nei.” (Te Poari
Haumi o te Toiora a-lwi,
2020).

Kua tu tika nga whakahaerenga hapori ki te kawe atu i eénei
panonitanga, ka mutu, ka matua i te whakamana me te
whakauru i nga hapori ki nga whakamahere hei arai i te
mabhi tdkino, hei tGhono wawe i te iwi.

Kei era hapori pokaikaha, péera i nga rangatahi me te hapori
takatapui, ka takawaretia ratou i te wa o te morearea. Hei
tautoko i te noho haumaru, me whakanikohia te whai wahi

o nga hapori ki nga whakahaere me nga tukanga whakatau.

Me aroturuki, me rangahau ake nga tukinga o te
uruta ki te noho haumaru a te iwi. Ma konei ka ahei te
whanaketia o nga punaha me nga rauemi papai

He mea hirahira kia kawea ake nga rangahau, kia riro ma
nga raraunga waiwai nei e tuku kitenga mo te nui o nga
tukinga a te uruta ki nga momo hapori. | runga i te uaua o
te tiki atu i nga tatauranga whai take mo te tukino whanau
me te taitokai, he mea nui kia haere tonu nga whiriwhiri
korero ki nga kaiwhakarato me nga whakahaerenga hapori
e marama ake ai ki nga ia me nga whanaketanga turaru i
waenganui i nga taupori whakaraerae.

